საქართველოს მთავრობის

განკარგულება

  N ---   2020 წლის --------------     ქ. თბილისი

საჯარო სამართლის იურიდიული პირის - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის

მიერ სახელმწიფო შესყიდვის განხორციელებასთან დაკავშირებით თანხმობის მიცემის თაობაზე
1. საქართველოს მოსახლეობისთვის გრიპის ვაქცინის შესყიდვის მიზნით სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრს მიეცეს უფლება: 

ა) განახორციელოს 100 000 დოზა გრიპის ვაქცინის შესყიდვა; 

ბ) შესყიდვა განახორციელოს იურიდიული პირის Sanofi Pasteur მეშვეობით, ,,სახელმწიფო შესყიდვების შესახებ“ საქართველოს კანონის 101 მუხლის მე–3 პუნქტის „დ“ ქვეპუნქტის შესაბამისად, გამარტივებული შესყიდვის საშუალებით.
2. ამ განკარგულებით განსაზღვრული ღონისძიებების უზრუნველსაყოფად, „საქართველოს 2020 წლის სახელმწიფო ბიუჯეტის შესახებ“ საქართველოს კანონით პროგრამისათვის „იმუნიზაცია“ (პროგრამული კოდი - 27 03 02 02) გათვალისწინებული ასიგნებებიდან გამოიყოს 600 000 ევროს ექვივალენტი ლარში.
პრემიერ-მინისტრი                                                                     გიორგი გახარია

საჯარო სამართლის იურიდიული პირის - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის

მიერ სახელმწიფო შესყიდვის განხორციელებასთან დაკავშირებით თანხმობის მიცემის თაობაზე" საქართველოს  მთავრობის განკარგულების პროექტზე: 

1. ინფორმაცია სამართლებრივი აქტის პროექტის შესახებ
 ახალი კორონავირუსის (COVID -19) გავრცელების ფონზე, ქვეყანაში შექმნილი ეპიდემიოლოგიური მდგომარეობის გაუარესების ფონზე, გრიპის სეზონის მოახლოებასთან ერთად, იზრდება ორივე ვირუსით ერთდროულად დაინფიცირების მეტი რისკი, რამაც შესაძლებელია  კიდევ უფრო გააუარესოს მოსახლეობის რისკ ჯგუფების ჯანმრთელობის მდგომარეობა, შესაბამისად,  გამოინახა სახელმწიფო ბიუჯეტიდან  დამატებითი ფულადი სახსრები და  აუცილებელია სხვადასხვა ქრონიკული დაავადების მქონე, ხანდაზმულების და სხვა განსაკუთრებულ  კატეგორიას მიკუთვნებულ პირთა აცრა გრიპის საწინააღმდეგო ვაქცინით.
შემჭიდროვებული ვადების გამო,  მიზანშეწონილად მიგვაჩნია შესყიდვა განხორციელდეს საქართველოს მთავრობის განკარგულებით.

შესაბამისი თანხმობა (სახელმწიფო შესყიდვების სააგენტოდან) განკარგულების პროექტს თან ახლავს.

2. ბავშვის უფლებრივ მდგომარეობაზე სამართლებრივი აქტის ზეგავლენის შეფასება


პროექტი არ ახდენს ბავშვის უფლებრივ მდგომარეობაზე ზეგავლენას.

3.  ინფორმაცია ევროკავშირის სამართლებრივი აქტის შესახებ

პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

4.  პროექტის მიღებით გამოწვეული საფინანსო-ეკონომიკური  შედეგების გაანგარიშება        

პროექტის განხორციელებისთვის საჭიროა სახელმწიფო ბიუჯეტიდან დამატებითი ხარჯების გამოყოფას.  

შესყიდვების სავარაუდო (წინასწარი) ღირებულება  შეადგენს 600 000 ევროს (შესაბამისი კურსით ექვივალენტი ლარში). დაფინანსება მოხდება სსიპ ,,ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის’’ „საქართველოს 2020 წლის სახელმწიფო ბიუჯეტის შესახებ“ საქართველოს კანო​ნით გათვალისწინებული „იმუნიზაცია“ (პროგრამული კოდი - 27 03 02 02) ასიგნებებთა ფარგლებში. 

5.  პროექტის მოსალოდნელი შედეგები

მოხდება საქართველოს გარკვეული კატეგორიის მოსახლეობის უზრუნველყოფა გრიპის ვაქცინით, რაც წარმოადგენს სახელმწიფო მნიშვნელობის მოვლენას.
6.  პროექტის განხორციელების ვადები

ხელშეკრულების გაფორმებიდან არაუგვიანეს 2020 წლის 7 დეკემბრის ჩათვლით. 

7. პროექტის ავტორი და წარმდგენი

პროექტის ავტორია სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი;

პროექტის წარმდგენია საქართველოს ოკუპირებული ტერიტორიებიდან დევნილთა, საქართველოს შრომის, ჯანმრთელობის და სოციალური დაცვის სამინისტრო.
